
INFORME  DE  ACTIVIDADE  NO  2020 

As vendas totais alcanzaron os 5.376 M€, aumentando un 2,1% 

EROSKI MELLOROU AS SÚAS VENDAS DE 
ALIMENTACIÓN UN 8,6% E ELEVOU A SÚA COTA 

DE MERCADO NO NORTE NO 2020 
 Na zona norte de España incrementou a súa cota situándose por riba do 

13% e é o segundo operador neste mercado (dende Baleares ata 
Galicia) 

 Pechou o exercicio cun crecemento do 82% das vendas do negocio 
online na zona norte, onde amplía a súa cota de mercado a máis do 20% 

 EROSKI realizoulles compras a produtores locais por valor de 995 M€, un 
13% máis ca o ano anterior 

 O grupo pechou o ano creando preto de 900 postos de traballo e eleva o 
seu equipo a case 30.000 persoas, un terzo das cales son socias 

 O grupo e os seus clientes doaron no 2020 máis de 12 M€ a través de 
diversas iniciativas solidarias, e un 70% desta cantidade achegouna 
EROSKI 

Elorrio, 29 de abril do 2021.- O grupo EROSKI pechou o pasado exercicio 

mellorando as súas vendas brutas un 2,1%, ata os 5.376 millóns de euros, malia 

aos efectos adversos da COVID-19 nos seus negocios non alimentarios -as seccións 

non alimentarias dos hipermercados, viaxes, tendas de deporte e gasolineiras-, 

sectores especialmente afectados pola redución da mobilidade e polas restricións de 

apertura durante a pandemia. Destaca, en cambio, a evolución do negocio 

alimentario do grupo, que alcanzou os 5.067 millóns de vendas brutas, cun 

crecemento do 8,6%. Este crecemento da facturación conseguiuse nun contexto no 

que a superficie de venda no ano se reduciu en 40.000 metros cadrados netos, a 
maioría fóra da zona norte.  

Ademais, EROSKI fortaleceu tamén a súa posición aumentando a súa cota de 

mercado na zona norte de España un 0,3% ata o 13,3%, manténdose como o 

segundo distribuidor de alimentación nesa zona (dende Galicia a Baleares), onde 

concentrou ata agora a transformación da súa rede ao modelo ‘contigo’ e onde 

EROSKI decidiu reforzar a súa expansión como zona prioritaria. 

Ese bo comportamento das vendas tamén se trasladou á canle online, que mantivo 

a súa operatividade en todo momento durante a pandemia e chegou a multiplicar 

por catro a súa capacidade na primeira parte do exercicio. Así, pechou o 2020 cun 

crecemento do 82% nas súas vendas e cunha cota de mercado de máis do 20%. As 

canles dixitais do grupo, EROSKI Online e Capraboacasa multiplicaron por catro o 

número de servizos durante o exercicio 2020. EROSKI online foi elixido polos 

consumidores como o mellor supermercado en internet por cuarto ano consecutivo. 

Durante o pasado exercicio EROSKI inaugurou 52 tendas franquiadas e 20 tendas 

de seu dentro do dominio alimentario. Ademais, 92 establecementos 

transformáronse ao modelo ‘contigo’ que caracteriza a súa nova xeración de 

tendas. 

Aumentou o seu impacto económico na sociedade 
As compras a produtores locais aumentaron un 13%, elevando a cifra ata os 995 
millóns de euros. EROSKI comercializou 20.692 referencias de máis de 2.400 
pequenos produtores agroalimentarios como parte da súa política de apoio ao 
produto local. Nun exercicio marcado pola pandemia, EROSKI chegou a acordos que 
axudaron a un cento de pequenos produtores e cooperativas agrarias das rexións 
nas que opera que perderan as súas canles habituais de venda (restauración, 
colectividades, etc.) pola situación de alerta sanitaria, co obxectivo de axudar á 
comercialización das súas partidas de produción. Para iso desenvolveu un sistema 

colaborativo de axuda ao sector primario para integrar os seus excedentes na súa 
rede de tendas. 

No tocante ao emprego, o grupo creo preto de 900 postos de traballo durante o 

exercicio 2020, elevando o seu equipo a 29.806 persoas, un 3% máis ca o ano 

anterior. Ademais, incorporáronse tamén 259 novos socios de traballo, o que eleva 

o total a 8.954, un 3% máis ca no 2019. 

O compromiso coa sustentabilidade é un dos eixes estratéxicos para EROSKI e 

durante o pasado ano alcanzou grandes fitos enmarcados nesta liña. Entre eles, o 

logro da primeira estrela no proxecto Lean & Green por superar o obxectivo reducir 

un 20% as súas emisións de CO2 nos procesos de loxística e transporte, ou a 

certificación de benestar animal e un envase máis respectuoso co medio natural 

para a gama de leite local no País Vasco, Navarra, Galicia e Baleares. No 2020 

tamén lanzou unha nova gama ecolóxica de produtos frescos de marca propia e de 

alimentación. Ademais, a implantación pioneira da declaración ambiental dos 

produtos de EROSKI de marca propia mereceu o recoñecemento como unha das 

vinte innovacións máis salientables do 2020 por parte do Observatorio de 

Innovación en Gran Consumo de España.  

Tamén medrou en solidariedade no 2020 

A crise sociosanitaria desatada pola COVID-19 agravou a situación de necesidade 

dos máis vulnerables. Coa colaboración dos seus clientes, EROSKI doou no 2020 

máis de 12 millóns de euros a múltiples causas, destacando as relacionadas con 

colectivos afectados pola COVID-19. Dese importe, o 70% achegouno EROSKI. 

Entre as accións que levou a cabo están recadar fondos para a alimentación e 

hixiene dun dos colectivos máis vulnerables desta crise, como é o das familias con 

menores en risco de exclusión social, agudizado pola pandemia, e a través delas 

déronse recadado máis de 850.000 euros; doou roupa a persoas sen fogar e máis 

dun millón de máscaras aos maiores e familias máis necesitadas a través das 

residencias da terceira idade, concellos e entidades sociais. Para levar a cabo estas 

iniciativas colaborou con Cáritas, Cruz Vermella e 200 entidades benéficas locais.  

Ademais, facilitou o acceso a produtos de primeira necesidade a través de máis de 

15.000 "tarxetas solidarias", postas á disposición de entidades sociais e de 

institucións públicas, e dooulles aos bancos de alimentos o equivalente a máis de 

6,5 millóns de comidas. EROSKI implantou tamén o programa de "Céntimos 

Solidarios", a través do cal os clientes que o desexan poden contribuír a causas 

solidarias que se renovan periodicamente e para as que EROSKI engade tamén 

unha contribución adicional. Dende o pasado novembro, grazas aos máis de 9,8 

millóns de microdoazóns e á achega adicional de EROSKI, destináronse 1,5 millóns 

de euros a máis de 85 entidades sociais de axuda a familias vulnerables, nenos e 

nenas con cancro, mulleres e infancia vítimas da violencia de xénero, persoas 

afectadas por enfermidades neurodexenerativas e para a vacinación de nenos e 

nenas en países en desenvolvemento. 

Compra nun contorno seguro 
Dende o comezo da pandemia contar con contornos seguros para os seus clientes e 

traballadores foi a prioridade de EROSKI. A consecución do selo Clean Site, que 

identifica o 100% dos seus establecementos como contornos seguros, outorgado 

por parte de Bureau Veritas, como terceira parte externa e independente, confirma 

as boas prácticas e o esforzo desenvolvido neste sentido. EROSKI reforzou as 

medidas de seguridade e a prevención e a limpeza dos seus establecementos. 

Tamén a atención personalizada, o control do número de persoas, a xestión e 

control das distancias de seguridade e a dispoñibilidade de equipos de protección 

individual e de medidas de protección. Tamén se intensificaron e aumentaron as 

frecuencias de limpeza e desinfección. A maioría destas medidas mantéñense na 

actualidade. 

Ademais, EROSKI comprometeuse cos clientes pertencentes aos colectivos máis 

vulnerables, como os das persoas maiores, persoas con discapacidade ou 

embarazadas, e tamén os sanitarios. Así, habilitou horarios de atención prioritaria 

para eles, caixas preferente á súa disposición, e reforzouse o sistema de compra e 

envío a domicilio gratuíto para milleiros de persoas maiores a través dunha liña 

telefónica, amais da canle online; tamén se desenvolveron protocolos de 

seguridade que extremaron as medidas de prevención nas entregas. 

 

 


